
Rezime/Abstract

Tema magistarskog rada su masovne grobnice na području općine Zvornik kao materijalni dokazi genocida nad Bošnjacima
u periodu 1992 – 1995. U prvom dijelu rada data je metodologija istraživanja, kojom se nastoji objasniti značaj istraživanja
masovnih grobnica kao materijanih dokaza genocida nad Bošnjacima. Dalje je data historijska dimenzija zločina nad
Bošnjacima kao i napadi na Bošnjake sa genocidnom namjerom. Radom se nastoji obajsniti sam pojam masovne grobnice,
te šta su primarne, a šta sekundarne grobnice, kao i na kojem dijelu općine Zvornik su pronađene, koliko je posmrtnih
ostataka ekshumirano a koliki je broj identifikovanih tijala. Glavni dio rada obuhvata masovne grobnice na području općine
Zvornik, gdje su pobacana tijela Bošnjaka, ubijenih u periodu od 1992 -1995. godine. Pored Zvorničana na području
Zvornika ubijano je i bačeno u masovne grobnice hiljade Bošnjaka sa područja cijelog Podrinja i Bosne i Hercegovine,
međunarodno priznate države i članice Ujedinjenih nacija. Najviše grobnica je pripremljeno prilikom izvršenja genocida u i
oko sigurne zone Ujedinjenih nacija Srebrenice jula 1995. Na prostoru Zvonika je pronađen najveći broj masovnih
grobnica. Ekshumacije masovnih grobnica žrtava genocida vršili su istraživači ICTY-a, Državne komisije za traženje
nestalih osoba, Federalna komisija za nestale osobe, Komisija za nestale Republike Srpske. Do kraja 2016. godine u Bosni i
Hercegovini je pronađeno preko 750 masovnih grobnica. Na području Zvornika je od 19. augusta 1996. do 25. marta 2016.
godine izvršeno ukupno 207 ekshumacija od čega se u 114 slučajeva radilo o masovnim grobnicama. Ključne riječi:
masovna grobnica, genocid, agresija, ratni zločin, Republika Bosna i Hercegovina, Zvornik, Srebrenica

